
navavarNamAlA

નવવર્ણમાલા

નવવર્ણરત્નમાલા
॥શ્રીઃ॥

॥ શ્રી સદાશિવબ્રહ્મેન્દ્રવિરચિતા॥
ઓંકારૈકનિરૂપ્યં પઙ્કજભવનાદિભાવિતપદાબ્જમ્ ।
કિંકરકૈરવશશિનં   શંકરમેકં કલયે॥ ૧॥
ઐન્દ્રં પદમપિ મનુતે નૈવ વરં યસ્ય પદરજઃસ્પર્શાત્ ।
સાન્દ્રસુખોદધિમેકં ચન્દ્રકલોત્તંસમીશમાસેવે॥ ૨॥
નાગેશકૃત્તિવસનં  વાગીશાદ્યૈકવન્દિતાઙ્ઘ્રિયુગમ્  ।
ભોગીશભૂષિતાઙ્ગં  ભાગીકૃતસર્વમઙ્ગલં  નૌમિ॥ ૩॥
નગરાજશિખરવાસિનં અગજામુખકુમુદકૌમુદીનિકરમ્ ।
ગગનશિરોરુહમેકં નિગમશિરસ્તન્ત્રવિદિતમવલંબે॥ ૪॥
મન્દસ્મિતલસદાનનં ઇન્દુકલોત્તંસમમ્બિકાસચિવમ્ ।
કંદર્પકોટિશતગુણ -સુન્દરદિવ્યાકૃતિં   શિવં વન્દે॥ ૫॥
મસ્તક નમ કમલાંઘ્રિં  સંસ્તુહિ ભો વાણિ વરગુણોદારમ્ ।
હસ્તયુગાર્ચય શર્વં સ્વસ્થો નિવસામિ નિજમહિમ્ન્યમુના॥ ૬॥
ક્લિન્નેક્ષણમતિકૃપયા સંનુતમહિમાનમાગમશિરોભિઃ ।
તં નૌમિ પાર્વતીશં પન્નગવરભૂષણોજ્જ્વલકરાબ્જમ્॥ ૭॥
વટવિટપિનિકટનિલયં કુટિલજટાઘટિતહિમકરોદારમ્  ।
કટિલસિતકરટિકૃત્તિં   નિટિલામ્બકમેકમાલંબે॥૯॥
વામાઙ્કકલિતકાન્તં કામાન્તકમાદિદૈવતં દાન્તમ્ ।
ભૂમાનન્દઘનં તદ્ધામ કિમપ્યન્તરાન્તરં ભાતિ॥ ૧૦॥
યદપાઙ્ગિતાત્પ્રબોધાત્પદમલભેઽખણ્ડિતાત્મમાત્રમહમ્  ।

સદયં સાંબશિવં તં મદનાન્તકમાદિદૈવતં નૌમિ॥ ૧૧॥
સૌસ્નાતિકમમૃતજલૈઃ સુસ્મિતવદનેન્દુસમુદિતદિગન્તમ્ ।
સંસ્તુતમમરગણૈસ્તં નિસ્તુલમહિમાનમાનતોઽસ્મિ શિવમ્॥ ૧૨॥
નવવર્ણમાલાસ્તુતિમેતામાદિદેશિકેન્દ્રસ્ય ।
ધારયતઃ સ્યાદ્ભુક્તિઃ સકલકલાવાપ્તિરથ પરા મુક્તિઃ॥ ૧૩॥
॥ ઇતિ શ્રી સદાશિવબ્રહ્મેન્દ્રવિરચિતા નવવર્ણમાલા સંપૂર્ણા॥

